	
Իրավական ակտի հիմնավորումը

	Անհրաժեշտությունը

	[bookmark: _GoBack]Իրանի Իսլամական Հանրապետության (ԻԻՀ) կառավարության և Հայաստանի Հանրապետության կառավարության միջև 2011թ. դեկտեմբերի 23-ին ստորագրվել է Իրանի Իսլամական Հանրապետության կողմից Հայաստանի Հանրապետությանը զարգացման օժանդակություն տրամադրելու մասին Փոխըմբռնման Հուշագիր (Հուշագիր): ԻԻՀ կառավարությունը համաձայնել է Հուշագրի շրջանակներում տրամադրել 2 մլն ԱՄՆ դոլար, որպես դրամաշնորհ Հայաստանի Հանրապետությունում` Իրանի հետ սահմանամերձ բնակավայրերի (Մեղրի և Ագարակ համայնքների) գազի բաշխման ցանցի կառուցման ծրագրի իրականացման համար (Ծրագիր): Հուշագրի համաձայն` հայկական կողմն իր վրա է վերցրել Հուշագրի շրջանակներում տրամադրվող միջոցների հաշվին ապրանքների մատակարարման, ծառայությունների մատուցման և ապրանքների ներմուծման գործարքներից գանձվող հարկերի, մաքսատուրքերի և այլ պարտադիր վճարների հետ կապված ծախսերը:

	Ընթացիկ իրավիճակը և խնդիրները

	2013թ.-ին ավարտվել են նախագծման աշխատանքները և սկսվել են համապատասխան սարքերի, սարքավորումների ու նյութերի մատակարարումները: Սակայն շինարարական աշխատանքները չեն մեկնարկել՝ պայմանավորված ԻԻՀ-ի կողմից ծրագրի ֆինանսավորման կասեցմամբ: Քննարկումների և բանակցությունների արդյունքում 2015թ. հոկտեմբեր ամսից իրանական կողմը վերսկսել է ծրագրի ֆինանսավորումը և ծրագրի գլխավոր կապալառու «Սաներջի» ընկերության կողմից շարունակվել և ավարտվել են համապատասխան սարքերի, սարքավորումների և նյութերի մատակարարումներն Իրանից: Ծրագրի շրջանակներում իրականացվել և ընդունվել են 813 891,2 ԱՄՆ դոլարի աշխատանքներ, որոնց դիմաց պայմանագրի համապատասխան իրականացվել են 1 027 994,1 ԱՄՆ դոլարի վճարումներ, որից 800 000 ԱՄՆ դոլարը՝ որպես կանխավճար:  ՀՀ կառավարությունը 2016թ. մարտի 31-ին ընդունել է «Հայաստանի Հանրապետությունում Իրանի հետ սահմանամերձ բնակավայրերի` Մեղրի և Ագարակ համայնքների գազի բաշխման ցանցի կառուցման ծրագրի իրականացման նպատակով իրանական «Սաներջի» ընկերությանը լիցենզավորման ենթակա գործունեություն իրականացնելու թույլտվություն տալու մասին» № 320-Ա որոշումը: Մեկնարկել են շինարարական աշխատանքները և նախատեսվում  է ավարտել 6-7 ամսվա ընթացքում:

	Կարգավորման նպատակը և բնույթը

	Ծրագրի շրջանակներում վճարումներն իրականացնելու նպատակով անհրաժեշտ է ծրագիրը ներառել 2016թ. պետական բյուջե (ծրագրի շրջանակներում ՀՀ կառավարության համաֆինանսավորման մասով վճարվելիք հարկերը և ծառայությունների համար այլ տուրքերի հաշվարկը կցվում է):

	Նախագծի մշակման գործընթացում ներգրավված ինստիտուտները և անձիք   

	ՀՀ էներգետիկայի և բնական պաշարների նախարարության աշխատակազմ և «ԳազպրոմԱրմենիա» ՓԲԸ:

	Ակնկալվող արդյունքը

	ՀՀ օրենսդրությանը համապատասխան իրականացնել Հուշագրով նախատեսված պարտավորությունները, կապված Հայաստանի Հանրապետությունում` Իրանի հետ սահմանամերձ բնակավայրերի գազի բաշխման ցանցի կառուցման ծրագրի իրականացման հետ:




